
ЖШС «АСЫЛТҰҚЫМДЫ ШАРУАШЫЛЫҚ «АСТАНА-МИАКРО» - ДАҒЫ
НЕГІЗГІ ТАБЫНДАҒЫ ҮЙ ҚОЯНДАРЫН БАҒАЛАУ НӘТИЖЕСІ

Акижанова Н.Т.

Еліміздің әлеуметтік-экономикалық дамуының болашақ жоспарларында
халықтың әл-ауқатын жаңа сатыға көтеру белгіленген.

Ауыл еңбекшілерінің  әл-ауқатын жақсартуда олар тұтынатын тауарлар мен
азық-түлікті көбейту бірінші кезекке қойылады. Сондықтан да халық тұтынатын
ауыл шаруашылығы өнімдерін өсіру мен сатып алу едәуір дәрежеде ұлғайтылуға
тиіс. Бұл орайда кәсіпорының қосалқы шаруашылықтары мен азаматтардың
меншікті жекеше шаруашылықтары жылма-жыл қосымша, сапалы да мол өнім бере
бастағанын атап өткен жөн.  Ауыл тұрғындарының үй шаруашылығында мал, құс,
қоян, бау-бақша өсіру өрістеп, өнім өндіру арта түсті. [1,2]

Дүние жүзінде үй қоянының 60-тан астам тұқымы белгілі болса, ТМД-да соның
шамамен  15-тей тұқымы өсіріледі. Сол кездегі әлі асылданбаған үй қояны
тұқымдарының салмағы бар болғаны 1,6-2,1 кг ғана болатын. Қолға үйрету процесі
кезінде түрлі жолмен азықтандырып, бағудың әсерінен жабайы қояндар елеулі
өзгерістерге ұшырады. Қазір әрбір тұқымның дене құрылысы мен тұлғасы, жүнінің
құрылысы, өсімталдылығы мен өнімділігі жағынан елеулі айырмашылықтары бар.

Қазақстанда асылтұқымды үй қояндарын шаруашылық фермаларында,
тәлімбақтарда, жеке шаруашылықтарда өсіруге болады.

Шаруашылыққа пайдалы белгілеріне қарай үй қояны тұқымдары: етті-терілі,
етті, терілі, түбітті үй қояндары болып төртке бөлінеді.

Үй қояндары басқа қолда өсірілетін хайуанаттармен салыстырғанда әлдеқайда
өсімтал. Ересек ұрғашы қоян бір жазда  6-9 рет ұрықтанып, 30 күнде бір рет
көжектейді, жылына  40-қа дейін көжек береді.  Демек, әр туғанында орташа есеппен
7 көжек табады.  [3]

Жұмыстың мақсаты ЖШС «асылтұқымды шаруашылық
«АСТАНА-МИАКРО» - да ет бағыттағы және тері өнімі бағытындағы үй қояндарды
тұымдық, өнімдік сапасына қарай әр класқа бөліп, бағалау нәтижесін анықтау.

Әрбір үй қоян өсірушілер олардың тұқымын жақсарту үстінде тиянақты есеп
жүргізіледі. Егер туыстық жағынан атқарылатын жұмысқа есеп жүргізілмесе,
өнімділігі төмен нашар қоян пайда болады. Ұрғашы және еркек үй қояны туралы
және көжектердің салмағын дәптерге түгел жазады. Үй қоян тұқымын асылдандыру
жұмысының есебін жүргізгенде ғана олардың жұптарын сұрыптау мен іріктеу
шаралары нәтижелі болады. Алынған үй қоян ұрпақтарын  жан-жақты бағалауда,
яғни үй қояндардың өнімділігін, дене құрылысын, шыққан тегін және
шаруашылыққа тиімділігін анықтауда бонитировканың маңызы зор.  ЖШС
«асылтұқымды шаруашылық «АСТАНА МИАКРО» - да бонитировканы (бағалау)
жыл сайын қараша-желтоқсан айларында өткізеді. Бонитировкаға барлық сақа үй
қояндар мен асыл тұқымды жас үй қояндар қатысады.

Бонитировка алдында барлық қояндарды жақсылап тексеріп, ауруларын
бөлектеп, арықтарын дереу күтімге алынады және олар орташа қоңдылыққа
жеткізіледі. Бұл жұмыс үй қояндарының әрбір түрін жеке бағалап, оларды жинақтау



арқылы жүргізіледі. Бонитировка үй қояндарын тұқымға сұрыптау үшін,
шағылыстыру жоспарын дұрыс жасау үшін қажет.

Барлық сақа үй қояндарына жылына бір рет бонитировка жасалады, ал одан әрі
өсірілетін көжектер жылына екі рет - 4 айға толғанда және сақа үй қояндарына
бонитировка жүргізген кезде бағаланады. Бонитировка жасау алдында үй қояндары
мал дәрігерлік бақылаудан өткізіледі. Ауру үй қояндары жарамсыз деп табылады,
олар бөлек күтімге алынады. [4,5]

Жеке бонитировка жүргізуге үй қоянының келесі топтары жатады:
а) тұқымдық топ, сондай-ақ 1 класқа жатқызылған үй қоян-

дары;
б) ұрпағының сапасы бойынша тексерілетін еркек және ұрғашы үй қояндары;
в) тұқымдық топтағы ұрғашы үй қояндарынан, сондай-ақ ұрпағының сапасы

бойынша тексерілетін еркектерімен шағылыстырылған ұрғашы үй қояндарынан
туған көжектер жеке бағаланады.

ЖШС  «асылтұқымды шаруашылық АСТАНА-МИАКРО» бағалау жеке
бонитировка және кластық (топтау) бонитировка деп аталатын екі түріне жүргізілді.
Жеке бонитировка жүргізгенде үй қояны өзінің дене құрылысына, салмағына,
жүнінің қалыңдығы мен түсіне, өскелеңдігіне, өнімділігіне, ата-тегіне және
ұрпағының сапасына қарап бағаланады. Шаруашылықта бағаланған төрт үй қояны
тұқым арасында  он төрт аталық қояндары элита болып бағаланды. Ал, ұрғашы
қояндар арасында жүз қырық бас бағаланды. Олардың алып ақ 22 бас,
колифорниялық 4 бас, советтік шиншилла 17 бас,  күміс түсті 19 бас элита болса,
алып ақ 8 бас, колифорниялық 1 бас, советтік шиншилла 4 бас, күміс түсті 7 бас
класстан тыс болып шықты. Кластық бонитировка жүргізгенде үй қояны өзінің дене
бітіміне, салмағына, жүнінің қалындығы мен түсіне және өнімділігіне қарап
бағаланады.

Кесте 1 – Негізгі табындағы үй қояндарын бағалау нәтижесі.

Қорытындылай келе үй қояндарын бағалау кезінде ЖШС «асылтұқымды
шаруашылығы «АСТАНА МИАКРО» шаруашылығында ғылыми зерттеу кезінде
құрылған топтан еркек үй қояндары элита класына ал, ұрғашы үй қояндары бірінші
екінші класстарда жоғарғы нәтиже көрсетті.

